
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2010-2014 ԹՎԱԿԱՆՆԵՐԻՆ ՑՈՐԵՆԻ ՍԵՐՄՆԱԲՈՒԾՈՒԹՅԱՆ ԵՎ ՍԵՐՄԱՐՏԱԴՐՈՒԹՅԱՆ ԶԱՐԳԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ՍԵՐՄԵՐԻ ՆԵՐԿՐՈՒՄԸ ԹՈՒՅԼԱՏՐԵԼՈՒ ՄԱՍԻՆ
Հիմք ընդունելով <<Սերմերի մասին>> Հայաստանի Հանրապետության օրենքի 8-րդ հոդվածի դրույթները, ինչպես նաև Հայաստանի Հանրապետությունում ցորենի սերմնաբուծությունը և սերմարտադրությունը զարգացնելու նպատակով Հայաստանի Հանրապետության կառավարությունը
ՈՐՈՇՈՒՄ Է`

1. Հաստատել <<Հայաստանի Հանրապետությունում 2010-2014 թվականների ցորենի սերմնաբուծության և սերմարտադրության զարգացման ծրագիրը>>` համաձայն հավելվածի,

2. Թույլատրել Հայաստանի հանրապետության գյուղատնտեսության նախարարությանը`

1) Ծրագրի իրականացման նպատակով Ռուսաստանի Դաշնության Ստավրոպոլի երկրամասի <<ԼՈՒՉ>> փորձարարական տնտեսություն սահմանափակ պատասխանատվությամբ ընկերությունից ձեռք բերել և Հայաստանի Հանրապետություն ներկրել <<Հայաստանի Հանրապետության տարածքում օգտագործման և հետագա բազմացման նպատակով գրանցված բույսերի սորտերի ցանկում>> չգրանցված <<Բատկո>>, <<Կոլեգա>>, <<Եսաուլ>>, <<Յուբիլեյնի 100>>, <<Նոտա>> և <<Տանյա>> սորտերի աշնանացան ցորենի` 823 տոննա և ցանկում գրանցված <<Կրասնոդար 99>> սորտի 127 տոննա էլիտային վերարտադրության սերմացու` ընդամենը 950 տոննա.

2) Հայաստանի Հանրապետություն ներկրել Ռուսաստանի Դաշնության Ստավրոպոլի երկրամասի <<ԼՈՒՉ>> փորձարարական տնտեսություն սահմանափակ պատասխանատվությամբ ընկերության կողմից Հայաստանի Հանրապետությանն անհատույց տրամադրվող <<Հայաստանի Հանրապետության տարածքում օգտագործման և հետագա բազմացման նպատակով գրանցված բույսերի սորտերի ցանկում>> չգրանցված աշնանացան ցորենի սույն որոշման 2-րդ կետի 1)ենթակետում նշված 6 սորտի, յուրաքանչյուրից 7.6-ական տոննա (ընդամենը 45.6 տոննա), սորտափորձարկման նպատակով 23 նոր սորտի, յուրաքանչյուրից 300-ական կգ (ընդամենը  6.9 տոննա) և ցանկում գրանցված <<Կրասնոդար 99>> սորտի 7.6 տոննա էլիտային վերարտադրության սերմացուները, ընդամենը` 60.1 տոննա:

3. Հանձնարարել Հայաստանի Հանրապետության գյուղատնտեսության նախարար Գ. Ալավերդյանին` <<Սերմերի գործակալություն>> պետական ոչ առևտրային կազմակերպության միջոցով կազմակերպել սերմացուների ձեռքբերումը` համապատասխան պայմանագրեր կնքելով Ռուսաստանի Դաշնության Ստավրոպոլի երկրամասի <<ԼՈՒՉ>> փորձարարական տնտեսություն սահմանափակ պատասխանատվությամբ ընկերության և Հայաստանի Հանրապետությունում բարձր վերարտադրության (էլիտա) սերմերի արտադրությամբ զբաղվող տնտեսավարող սուբյեկտների հետ:

4. Սերմացուի գնման, բաշխման, հետ վերադարձման, Հայաստանի Հանրապետության մարզեր տեղափոխման, հողատարածքների ընտրության, մոնիթորինգի անցկացման, ծրագրի իրականացման, վերահսկման գործընթացններն ապահովելու և Հայաստանի Հանրապետության կառավարությանը պարբերաբար տեղեկատվություն ներկայացնելու նպատակով ստեղծել միջգերատեսչական հանձնաժողով, կազմում ընդգրկելով Հայաստանի Հանրապետության կառավարության, տարածքային կառավարման, գյուղատնտեսության, ֆինանսների, էկոնոմիկայի նախարարությունների, ոստիկանության, պետական եկամուտների կոմիտեի, ծրագրում ընդգրկված մարզերի մարզպետարանների, Հայկական զարգացման գործակալության, հանրային խորհուրդի գյուղատնտեսության և բնապահպանական հարցերի հարձնաժողովի, <<Գյուղատնտեսության ասոցիացիաների ֆեդերացիա>> և <<Ֆերմերների ազգային միություն>> հասարակական կազմակերպությունների ներկայացուցիչներին:

Հայաստանի Հանրապետության

վարչապետ` 




Տ. Սարգսյան

ՀԻՄՆԱՎՈՐՈՒՄ

<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2010-2014 ԹՎԱԿԱՆՆԵՐԻ ՑՈՐԵՆԻ ՍԵՐՄՆԱԲՈՒԾՈՒԹՅԱՆ ԵՎ ՍԵՐՄԱՐՏԱԴՐՈՒԹՅԱՆ ԶԱՐԳԱՑՄԱՆ ԾՐԱԳԻՐԸ ՀԱՍՏԱՏԵԼՈԻ ԵՎ ՍԵՐՄԵՐԻ ՆԵՐԿՐՈՒՄԸ ԹՈՒՅԼԱՏՐԵԼՈՒ ՄԱՍԻՆ> ՀԱՅԱՍՏԱՆԻ հԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Ազգային պարենային հաշվեկշռի տվյալներով 2004-2008 թվականներին. ցորենի  ինքնաբավության մակարդակը հանրապետությունում տատանվում է 31.6-43.1%-ի` միջինը` 37%-ի սահմաններում: Յուրաքանչյուր տարի հանրապետությունում ընդամենը օգտագործվում է 650-720 հազ տոննա ցորեն, իսկ տեղական արտադրության ծավալները 2007, 2008, և 2009 թվականներին համապատասխանաբար կազմել են` 254,2,  225.7  և 198.1 հազ. տոննա: Դրանք բավականին ցածր ցուցանիշներ են: Ընդունված միջազգային չափանիշներով երկրի պարենային անկախությունը համարվում է ապահովված, երբ առաջնահերթ անհրաժեշտ պարենամթերքի պահանջարկի 75%-ը ապահովվում է սեփական արտադրության հաշվին:

2005 թվականին հանրապետությունում աշնանացանի ծավալները կազմել են 127.6 հազ հա, իսկ 2009 թվականի աշնանը 2010 թվականի բերքի համար, օպերատիվ տվյալներով, կատարվել է ընդամենը 82.7 հազ. հա աշնանացան: Նշվածից ակներև է, որ ցանքատարածություններն ունեն նվազման միտում: Վերջինս պայմանավորված է մի շարք գործոններով, որոնց թվում առաջնայիններից է որակյալ սերմացուի օգտագործումը:

ՀՀ կառավարության կողմից իրականացվող “Պետական աջակցություն գյուղատնտեսական հողօգտագործողներին” ծրագրի շրջանակներում փորձ է արվել ավելացնել հացահատիկային մշակաբույսերի ցարքատարածությունները, կամ կանխել դրանց ծավալների նվազումը: Ծրագրի իրականացումը դրական ազդեցություն է ունեցել նշված գործընթացի վրա, սակայն ամբողջությամբ չէր կարող լուծել ցանքատարածությունների ավելացման խնդիրը, հատկապես այն պատճառով, որ ծրագրով նախատեսված գումարները կրճատվեցին կամ նպատակաուղղվեցին այլ միջոցառումների իրականացմանը:

Հարցին դրական լուծում տալու նպատակով ներկայացվում է ”Հայաստանի Հանրապետությունում 2010-2014 թվականների ցորենի սերմնաբուծության և սերմարտադրության զարգացման ծրագիրը”:

Ծրագիրը հնարավորություն կտա 2010-2014 թվականների ընթացքում արտերկրից և հանրապետությունում տեղական արտադրողներից ձեռք բերել բարձր վերարտադրության (էլիտա) սերմացու և հատկացնել հանրապետության ցորենի մշակությամբ զբաղվեղ տնտեսավարող սուբյեկտներին, որի հաշվին 2014 թվականին ցորենի ցանքատարածությունները հնարավոր կլինի հասցնել 115-120 հազ. հա-ի և 2010 թվականին կանխատեսվող 160-170 հազ. տոննայի փոխարեն ցորենի արտադրության ծավալները հասցնել 340-350 հազ. տոննայի: Ծրագրի իրականացման արդյունքում կնվազի արտերկրից ցորենի ներկրման ծավալը և ինքնաբավության մակարդակը հանրապետությունում 37%-ից  կհասնի մինչև 55%-ի: 

Նկատի ունենալով հանրապետության հատկապես լեռնային և նախալեռնային գոտիներում ցորենի ցանքի իրականացման ժամկետները` նպատակահարմար է սերմացուների գնումները կազմակերպել հնարավորինս սեղմ ժամկետներում:

Ծրագրի իրականացման առաջին տարում անհրաժեշտ ֆինանսական հատկացումներն առաջարկվում է կատարել ի հաշիվ “Պետական աջակցություն գյուղատնտեսական հողօգտագործողներին ծրագրի” շրջանակներում հատկացված 558.0 մլն դրամի հաշվին:

“Գյուղատնտեսական հողօգտագործողներին պետական աջակցության տրամադրման համակարգում” ծրագրով սահմանված 20,835 մլն դրամից 7834,6 հազար դրամ ծախսվել է աշխատավարձերի տրամադրման, գործուղումների, հեռախոսավճարների, վառելիքի ձեռքբերման և այլ նպատակներով: Մնացած գումարից 2835.0 հազար դրամ նախատեսվում է հատկացնել “Ագրոքիմիական ծառայություն” ՊՈԱԿ-ին կարողությունների հզորացման և ավելի քան 4800 հա ցանքատարածություններում հողատարածքների ուսումնասիրություններ և հողի անալիզներ կատարելու համար: Նախատեսվում է 10165.4 հազար դրամ հատկացնել “Սերմերի գործակալություն” ՊՈԱԿ-ին` կարողությունների հզորացման, արտերկրից ներկրված և տեղում ձեռք բերված սերմացուների բեռնման, բեռնաթափման, պահպանության, ՀՀ մարզկենտրոններ տեղափոխման, ապրոբատորների աշխատանքների վերահսկման, սերմերի որակական հատկանիշների ստուգման և այլ աշխատանքների իրականացման համար:






















